
10. FITXA. EUSKADI – Euskal Autonomia Erkidegoko landa-eremuak 
sustatzeari eta garatzeari zuzendutako laguntza-programa (Erein 
programa). 

 

  

Nori zuzenduta: a) Toki-erakundeak, Euskadiko Toki Erakundeei buruzko 

2/2016 Legearen 2. artikuluan xedatutakoaren arabera; hau da: 

 

I.– Udalerria. 

 

II.– Kontzejuak eta udalerria baino eremu txikiagoko beste edozein lurralde-

erakunde, lurralde bakoitzeko foru-araudiaren eta toki-araubidearen 

oinarrizko legerian xedatutakoaren arabera. 

 

III.– Udalerrien mankomunitateak. 

 

IV.– Arabako lurralde historikoko koadrilak. 

 

V.– Beste zeinahi erakunde, baldin eta tokiko lurralde-erakunde zenbait 

biltzen baditu, dagokion izendapen bereziarekin, 2/2016 Legean eta aplikatu 

beharreko gainerako araudian ezarritakoaren arabera. 

 

b) Toki-erakundeen sektore publikoa, a) apartatuko erakundeei dagokiena. 

 

c) Landa Garapeneko Elkarteak, baldin eta toki-erakundeekin lankidetza-

hitzarmenak izenpetzen badituzte esku-hartze eremu baten aldeko proiektuak 

martxan jartzeko. 

 

 Sartzeko esteka: https://www.euskadi.eus/nire-karpeta/web01-sede/eu/  

 Erreferentziazko arauak: AGINDUA, 2024ko martxoaren 5ekoa, 

Ekonomiaren Garapen, Jasangarritasun eta Ingurumeneko sailburuarena 
 

 Eremuak: Landa-eremuen sustapena eta garapena  

 Zenbatekoa: 11.657.920 €   

 Aurkezteko amaiera-data: 2024/05/02  

 

 

 

https://www.euskadi.eus/nire-karpeta/web01-sede/eu/
https://www.euskadi.eus/web01-bopv/eu/bopv2/datos/2024/04/2401564e.pdf
https://www.euskadi.eus/web01-bopv/eu/bopv2/datos/2024/04/2401564e.pdf

Laburpena 

Agindu honen xedea da Euskal Autonomia Erkidegoko landa-eremuak sustatzeko eta garatzeko 

erakunde publikoei zuzendutako laguntzen deialdia egitea 2024ko ekitaldirako (EREIN programa), 

2023-2027 aldiko NPEPEren «Inbertsioak landa-eremuko oinarrizko zerbitzuetan» esku- hartzearen 

barnean. Laguntza hauen xedeak dira landa-eremuetako biztanleen bizi-kalitatea hobetuko duten 

azpiegiturak eta ekipamenduak eskuratzen laguntzea, herriak suspertzea, enplegua sortzea eta landa-

eremuetan turismoa bultzatzea. 

Diruz lagundu daitezkeen jarduketak 

Landa-eremuetako biztanleen bizi-kalitatea hobetuko duten azpiegiturak eta ekipamenduak 

eskuratzen laguntzea, herriak suspertzea, enplegua sortzea eta landa- eremuetan turismoa bultzatzea, 

jarduketa hauen esparruan: 

a) Uraren hornidurarekin eta saneamenduarekin eta energia elektrikoaren eta gasaren 

hornidurarekin eta kanalizazioarekin lotutako oinarrizko azpiegiturak (bai berriak, bai 

ordezkatu beharrekoak, ordezkatu ezean zerbitzuaren prestazioa baldintzatuko balitz; hori 

dagokion txostenaren bidez egiaztatu beharko da). 

b) Energia berriztagarrien erabilera eta energia-aurrezpena sustatzeko azpiegiturak, 

aurreko atalean zehaztutako erakundeen autokontsumoari bideratutakoak. 

c) Turismoarekin zerikusia duten zerbitzuetarako proiektuak eta azpiegiturak: 

interpretazio- zentroak/museoak eta turismo-bulegoak, bidezidor eta bide homologatuak eta 

horietarako seinaleak, autokarabanentzako aparkalekuak, etab. 

d) Biztanle-guneak egokitzearekin zerikusia duten azpiegiturak, haien hirigintza-oneratzea 

eta -egokitzapena xede dutenak: irisgarritasuna, lorategiak jartzea, argiteria eta hiri-altzariak. 

e) Oinarrizko zerbitzuentzako proiektuak: eguneko zentroak eta adinekoentzako egoitzak, 

haur-eskolak eta farmaziak/botika-kutxak/osasun-zentroak. 

f) Aisia, kultura eta kirolarekin zerikusia duten zerbitzuentzako proiektuak: kultur etxeak, 

liburutegiak, erabilera anitzeko aretoak, kirol-ekipamenduak edo aisialdikoak. 

g) Ekipamendu komunitarioetako irisgarritasunarekin zerikusia duten proiektuak. 

h) Industrialde txikien urbanizazio-proiektuak. 

 

Gastuen aldi hautagarria 

Proiektuak gauzatzeko epea eta gastuen aldi hautagarria 2023ko urtarrilaren 1etik 2025eko 

abenduaren 31ra bitartekoa da. Ez dira deialdi honen xede izango, ez 2023ko urtarrilaren 1a baino 

lehen hasitako proiektuak, ez gastua 2025ean soilik aurreikusten dutenak.  

Laguntzen zenbatekoa 

Laguntza % 40 eta % 80 artekoa izango da, eta proiektu bakoitzeko emandako laguntzaren gehieneko 

zenbatekoa 300.000 eurokoa izango da. 


